
2015 թվականի N     -Ն

ՏԵՍՉԱԿԱՆ ՄԱՐՄԻՆՆԵՐԻ ԷԼԵԿՏՐՈՆԱՅԻՆ ՏԵՂԵԿԱՏՎԱ​ԿԱՆ ՀԱՄԱԿԱՐԳԻ ՍՏԵՂԾՄԱՆ, ՕԳՏԱԳՈՐԾՄԱՆ ԵՎ ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ, ԻՆՉՊԵՍ ՆԱԵՎ ՀԱՆ​ՐՈՒ​ԹՅԱՆԸ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ 
Հիմք ընդունելով «Տեսչական մարմինների մասին» Հայաստանի Հանրապետության օրենքի 14-րդ հոդվածի 6-րդ մասը ՝

Հայաստանի Հանրապետության կառավարությունը որոշում է.
1. Հաստատել տեսչական մարմինների էլեկտրոնային տեղեկատվական համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման ինչպես նաև հանրությանը տեղեկատվությունը տրամադրելու կարգը համաձայն N 1 հավելվածի:

2. Սահմանել, որ համակարգի անվտանգության համար պատասխանատու անձին նշանակում է ՀՀ կառավարության աշխատակազմի ղեկավար-նախարարը: Համակարգի անվտանգության համար պատասխանատու անձը վերահսկում է համակարգից տեղեկատվության տրամադրման, տեղեկատվական համակարգի օգտագործողներին իրավասությունների տրամադրման և բաշխման գործընթացը:

4. Սահմանել, որ համակարգը պետք է ներառի տեղեկատվության ստեղծման, ակտիվացման, փոփոխման, կասեցման, հեռացման գործընթացն ապահովող ինքնաշխատ ծրագրեր 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված N 1
ՀՀ կառավարության 2015 թվականի
 -ի N    -Ն որոշման

ԿԱՐԳ

ՏԵՍՉԱԿԱՆ ՄԱՐՄԻՆՆԵՐԻ ԷԼԵԿՏՐՈՆԱՅԻՆ ՏԵՂԵԿԱՏՎԱ​ԿԱՆ ՀԱՄԱԿԱՐԳԻ ՍՏԵՂԾՄԱՆ, ՕԳՏԱԳՈՐԾՄԱՆ ԵՎ ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԻՆՉՊԵՍ ՆԱԵՎ ՀԱՆՐՈՒԹՅԱՆԸ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԴԱՐՁՆԵԼՈՒ ՄԱՍԻՆ
1. Սույն կարգով սահմանվում են տեսչական մարմինների էլեկտրոնային տեղեկատվական համակարգի /այսուհետ նաև՝ Տեղեկատվական համակարգ/ ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման ինչպես նաև հանրությանը տեղեկատվությունը տրամադրելու կարգի հետ կապված հարաբերությունները: 

2. Տեղեկատվական համակարգը ստեղծվում և գործում է Հայաստանի Հանրապետության կառավարության աշխատակազմի ենթակայության ներքո:

3. Տեղեկատվական համակարգը ծրագրային ապահովվածություն ունեցող համակարգ է, որը հնարավորություն է տալիս իրականացնել սույն կարգի 7-րդ, 9-րդ և 10-րդ կետերով նախատեսված տեղեկատվության մուտքագրում, առկա տեղեկատվության փոփոխում և ցանկացած պահի դրությամբ համապատասխան տեղեկատվության արտահանում:

4. Տեղեկատվական համակարգի ստեղծման նպատակը տեսչական մարմինների միջև տեղեկատվության փոխանակման արդյունավետության ապահովման և վերահսկողության հետ կապված  տեղեկատվությունը հանրությանը և տնտեսավարող սուբյեկտներին մեկ տեղում հասանելի դարձնելն է:

5. Տեղեկատվական համակարգ մուտքագրվող, համակարգում պահպանվող, ինչպես նաև համակարգից ելքագրվող տվյալները պետք է լինեն ամբողջական և արժանահավատ, ներբեռնվեն նույն էլեկտրոնային ֆորմատով, ինչպես նաև բավարարեն սույն որոշմամբ սահմանված պահանջներին:

6. Համակարգի կողմից տրամադրվող տեղեկատվությունը լինում է ` հրապարակային և ոչ հրապարակային:

7. Հրապարակային տեղեկատվությունը լինում է. 
1) հանրության համար բաց էլեկտրոնային տեղեկատվություն.

2) էլեկտրոնային տեղեկատվություն, որը բացառապես հասանելի է այն տնտեսավարող սուբյեկտին, ում վերաբերում է:

8. Սույն կարգի 7-րդ կետի 1-ին ենթակետով նախատեսված տեղեկատվությունը տրամադրվում է էլեկտրոնային տեղեկատվական միջոցներով հասանելի դարձնելու միջոցով: 

9. Հանրության համար բաց էլեկտրոնային տեղեկատվությունը պարունակում է.

1) իրականացված վերահսկողության վերաբերյալ ընդունված իրավական ակտերի ցանկը, այդ թվում՝ տեսչական մարմինների միասնական բողոքարկման հանձնաժողովի կողմից ընդունված,
2) խորհրդատվական նյութերը և մեթոդական ուղեցույցերը տնտեսավարող սուբյեկտների համար,

3) ոլորտային ստուգաթերթերը,

4) ռիսկի չափանիշերը և գնահատման մեթոդաբանությունը,

5) վերահսկողություն իրականացնող մարմինների ծրագրերը, հաշվետվությունները, ինչպես նաև ստուգումների տարեկան ծրագրերը, 

6) վերահսկողություն իրականացնող մարմինների և դրանց պաշտոնատար անձանց կատարողականի և գործունեության արդյունավետության ցուցանիշների չափանիշները և այդ ցուցանիշների ու չափանիշների փաստացի գնահատականները,

7) վերահսկողության իրականացման հետ կապված այլ ընդհանուր հարցեր: 
10. Տեղեկատվությունը, որը հասանելի է բացառապես այն տնտեսավարող սուբյեկտին, որին վերաբերում է, պարունակում է` 

1) տնտեսավարող սուբյեկտի ռիսկայնության միավորը և խումբը,

2) տնտեսավարող սուբյեկտում իրականացված ստուգումների, ուսումնասիրությունների և այլ հսկողական, վերահսկողական միջոցառումների վերաբերյալ տեղեկատվություն՝ սկիզբը, ավարտը, ստուգվող ժամանակաշրջանը, ստուգման հիմքը, ստուգման նպատակը բացահայտված իրավախախտումներն ու կիրառված պատասխանատվության միջոցները, ստուգումների արդյունքում խախտումների և թերությունների վերացման համար տրված հանձնարարականը (կարգադրագիրը)
3) տնտեսավարող սուբյեկտին ուղղված ծանուցումները, նամակները, տեղեկանքներն ու այլ նման փաստաթղթերը,

4) այլ տեղեկատվություն, որը վերաբերում է տնտեսավարող սուբյեկտին:

11. Հրապարակային տեղեկատվությունը հասանելի է անվճար:

12. Ոչ հրապարակային տեղեկատվությունը նախատեսված է միայն տեսչական մարմինների համար`  համագործակցության նպատակով:

13. Ոչ հրապարակային տեղեկատվությունը  չի առնչվում տնտեսավարող սուբյեկտի իրավունքներին և պարտականություններին: Նշված տեղեկատվության տրամադրումը կարգավորվում է «Տեղեկատվության ազատության մասին» Հայաստանի Հանրապետության օրենքով:

14. Միասնական տեղեկատվական համակարգի գործարկումից հետո յուրաքանչյուր նոր ստեղծվող տեսչական մարմին, 3 ամսվա ընթացքում տեղադրում է նախորդ 3 տարիների ընթացքում իր ոլորտում մինչև տեսչական մարմնի ստեղծումը վերահսկողության իրականացնող տեսչության կողմից անցկացված ստուգումների կամ ուսումնասիրությունների, ինչպես նաև մինչև ընթացիկ տարվա դեկտեմբերի 31-ը առաջիկա 1 տարվա ընթացքում իր կողմից ստուգումների տարեկան ծրագրում ընդգրկված  տնտեսավարող սուբյեկտի և վերահսկողության օբյեկտի տվյալները:

 15. Համակարգի ներսում տվյալների փոխանակումն իրականացվում է շաբաթական կտրվածքով: Յուրաքանչյուր տեսչական մարմին միասնական տեղեկատվական համակարգի գործարկման երրորդ ամսից հետո մինչև յուրաքանչյուր երեքշաբթի օրը Համակարգի համապատասխան բաժիններում տեղադրում է նախորդ շաբաթվա ընթացքում սույն որոշման 1-ին հավելվածի 7-րդ և 9-րդ կետերով նախատեսված, իր կողմից ձեռք բերված ամբողջական տեղեկատվությունը:

16. Ոչ ճիշտ տվյալներ ստանալու դեպքում համակարգի վարման համար պատասխանատու ստորաբաժանումը ոչ ճիշտ տվյալներ տրամադրած տեսչական մարմնին տեղեկատվությունը ստանալուց հետո 2 աշխատանքային օրվա ընթացքում տեղեկացնում է անճշտության մասին, ով պարտավոր է ուղղել անճտությունը 3 աշխատանքային օրվա ընթացքում: 

17. Համակարգը պետք է ապահովի տեղեկատվության փոփոխման պատմության հետագծելիությունը:

18. Այն դեպքում, երբ համակարգից ստացված տեղեկատվությունում առկա են անհամապատասխանություններ տեղեկատվությունը ստացած տեսչական մարմինը այդ մասին տեղեկացնում է համակարգի վարման համար պատասխանատու ստորաբաժանմանը անհամապատասխանությունը կամ անճշտությունը ճշգրտելու և ճշգրտված տեղեկատվությունը տրամադրելու նպատակով:

ՀԻՄՆԱՎՈՐՈՒՄ
«ՏԵՍՉԱԿԱՆ ՄԱՐՄԻՆՆԵՐԻ ԷԼԵԿՏՐՈՆԱՅԻՆ ՏԵՂԵԿԱՏՎԱ​ԿԱՆ ՀԱՄԱԿԱՐԳԻ ՍՏԵՂԾՄԱՆ, ՕԳՏԱԳՈՐԾՄԱՆ և ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ, ԻՆՉՊԵՍ ՆԱԵՎ ՀԱՆ​ՐՈՒ​ԹՅԱՆԸ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը

Որոշման ընդունման անհրաժեշտությունը բխում է Հայաuտանի Հանրապետության վարչապետի 2015 թվականի մարտի 10-ի «Տեսչական մարմինների մասին» Հայաuտանի Հանրապետության oրենքի կիրարկումն ապահովող միջոցառումների մաuին» N 187-Ա որոշման հավելվածի 6-րդ կետի պահանջներից:
2.
Ընթացիկ իրավիճակը և խնդիրները
Հայաստանի Հանրապետության կառավարությունը 2009 թվականից ստանձնել է տեսչական բարեփոխումների իրականացումը, որի նպատակն է ստեղծել տեսչական նոր համակարգ: Բարեփոխումների ներկա փուլում 2014 թվականի դեկտեմբերի 30-ին ընդունվել է «Տեսչական մարմինների մասին» Հայաստանի Հանրապետության օրենքը, որով սահմանվում է տեսչական մարմինների ստեղծման և գործունեության կարգը: Օրենքի համաձայն, տեսչական մարմինների գործունեության հետ կապված մի շարք հարցեր, այդ թվում նաև տեսչական մարմինների էլեկտրոնային տեղեկատվա​կան համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման, ինչպես նաև հան​րու​թյանը տեղեկատվություն տրամադրելու վերաբերյալ  մի շարք մասնավոր հարցեր պետք է կարգավորվեն Հայաստանի Հանրապետության կառավարության համապատասխան որոշումներով:

3.
Կարգավորման նպատակը և բնույթը
Որոշման կարգավորման նպատակն է սահմանել տեսչական մարմինների էլեկտրոնային տեղեկատվա​կան համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման, ինչպես նաև հան​րու​թյանը տեղեկատվություն տրամադրելու վերաբերյալ  կարգավորման սահմանման անհրաժեշտությունն է 
4.
Նախագծի մշակման գործընթացում ներգրավված ինստիտուտները և անձիք
ՀՀ էկոնոմիկայի նախարարություն, Վերակառուցման և զարգացման եվրոպական բանկի գործարարության աջակցման գրասենյակ, Համաշխարհային բանկի խումբ:

5.
Ակնկալվող արդյունքը
Տեսչական մարմինների բնականոն գործունեության ապահովում, միասնական տեղեկատվական համակարգի ներդնմանն ու գործունեությանն ուղղված իրավական հիմքի ստեղծում:

6.
Այլ տեղեկություններ (եթե այդպիսիք առկա են)

-

ՏԵՂԵԿԱՆՔ
«ՏԵՍՉԱԿԱՆ ՄԱՐՄԻՆՆԵՐԻ ԷԼԵԿՏՐՈՆԱՅԻՆ ՏԵՂԵԿԱՏՎԱ​ԿԱՆ ՀԱՄԱԿԱՐԳԻ ՍՏԵՂԾՄԱՆ, ՕԳՏԱԳՈՐԾՄԱՆ և ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ, ԻՆՉՊԵՍ ՆԱԵՎ ՀԱՆ​ՐՈՒ​ԹՅԱՆԸ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1.
Այլ իրավական ակտերում փոփոխությունների և/կամ լրացումների անհրաժեշտությունը.

Չի նախատեսվում:

2.
Միջազգային պայմանագրերով ստանձնած պարտավորությունների հետ համապատասխանությունը
-

3.
Այլ տեղեկություններ (եթե այդպիսիք առկա են)

ՏԵՂԵԿԱՆՔ
«ՏԵՍՉԱԿԱՆ ՄԱՐՄԻՆՆԵՐԻ ԷԼԵԿՏՐՈՆԱՅԻՆ ՏԵՂԵԿԱՏՎԱ​ԿԱՆ ՀԱՄԱԿԱՐԳԻ ՍՏԵՂԾՄԱՆ, ՕԳՏԱԳՈՐԾՄԱՆ և ՎԵՐԱՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆՆԵՐԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ, ԻՆՉՊԵՍ ՆԱԵՎ ՀԱՆ​ՐՈՒ​ԹՅԱՆԸ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Որոշման ընդունման կապակցությամբ պետական բյուջեում ծախսերի և եկամուտների էական նվազեցում կամ ավելացում չի նախատեսվում:

ԱՄՓՈՓԱԹԵՐԹ

«Տեսչական մարմինների էլեկտրոնային տեղեկատվական համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման, ինչպես նաև հանրությանը տեղեկատվություն տրամադրելու կարգը սահմանելու մասին» ՀՀ կառավարության որոշման նախագծի վերաբերյալ պետական մարմինների առաջարկությունների

	N
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունը

	1.
	Արդարադատության նախարարություն
	          1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

	Ընդունվել է ի գիտություն
	

	
	
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող հավելվածի 1-ին կետում «Սույն կարգը սահմանում է» և «կարգը» բառերն անհրաժեշտ է համապատասխանաբար փոխարինել «Սույն կարգով կարգավորվում են» և «կարգի հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի և 36-րդ հոդվածի պահանջները:
	Ընդունվել է, կատարվել են համապատասխան փոփոխություններ
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն
	

	
	
	4. Նախագծում անհրաժեշտ բոլոր հարցերը կարգավորված են:  
	Ընդունվել է ի գիտություն
	

	
	
	5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	
	6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 2-րդ կետում «հանրությանը» բառից հետո անհրաժեշտ է լրացնել «տեղեկատվությունն» բառը՝ նկատի ունենալով որոշման վերնագրի պահանջները:
	Ընդունվել է, կատարվել է համապատասխան լրացում
	

	2.
	ՀՀ էներգետիկայի և բնական պաշարների  նախարարություն
	1. Նախագծի հավելված N 1-ի 1-ին կետում վերջին <<կարգը>>  բառը փոխարինել  <<գործընթացը>> բառով 


	Ընդունվել է մասնակի
	Կետը լրամշակվել է, օգտագործված են այլ ձևակերպումներ «Իրավական ակտերի մասին» Հայաստանի Հանրապետության օրենքի 14-րդ հոդվածի 36-րդ հոդվածի պահանջներին համապատասխան

	
	
	2.  Նախագծի հավելված N 1-ի խմբագրել 8-րդ կետը, քանի որ ձևակերպումը հստակեցման կարիք ունի
	Ընդունվել է, կետը խմբագրվել է
	

	3.
	ՀՀ առողջապահության նախարարություն
	1. Նախագծի վերնագրում նշվում է հանրությանը տեղեկատվություն տրամադրելու վերաբերյալ, իսկ հաստատվող հավելվածով՝ միայն հանրությանը տեղեկատվությունը հասանելի դարձնելու մասին, սակայն հանրությանը համապատասխան տեղեկատվությունը տրամադրելու հետ կապված որևէ կարգավորում չի սահմանվում: Ելնելով վերոնշյալից, հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը, համաձայն որի՝ «Իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին», ինչպես նաև «Տեսչական մարմինների մասին» ՀՀ օրենքի 14-րդ հոդվածի 6-րդ մասը, Նախագծի և հաստատվող հավելվածի վերնագրերը առաջարկվում է համապատասխանեցնել, ինչպես նաև սահմանել համապատասխան դրույթներ հանրությանը տեղեկատվություն տրամադրելու կարգի և պայմանների վերաբերյալ:


	Ընդունվել է մասնակի:

Նախագծում տվյալ հարցը հստակեցվել է 
	Տեղեկատվություն տրամադրելը և տեղեկատվություն հասանելի դարձնելը այս դեպքում ըստ էության հոմանիշներ են: 

	
	
	2. Համաձայն «Տեսչական մարմինների մասին» ՀՀ օրենքի 14-րդ հոդվածի 3-րդ մասի 8-րդ կետի՝ հանրության համար բաց և անվճար հասանելի էլեկտրոնային տեղեկատվություն է նաև վերահսկողության հետ կապված այլ ընդհանուր հարցեր: Ելնելով վերոնշյալից և որպեսզի բոլոր տեսչական մարմինները իրենց կողմից վերահսկվող բոլոր սուբյեկտների գրանցամատյանը (ռեգիստր) և ստուգումների տարեկան ծրագիրը ստեղծելիս օգտվեն միևնույն աղբյուրից, առաջարկվում է Նախագծի 1-ին հավելվածի 5-րդ կետը լրացնել 8-րդ ենթակետով հետևյալ բովանդակությամբ.

«8) Հայաստանի Հանրապետության տեխնիկատնտեսական և սոցիալական տեղեկատվություն՝ «Տնտեսական գործունեության տեսակների դասակարգչով» խմբավորված ՀՀ տարածքում գրանցված և գործունեություն իրականացնող կազմակերպությունների շտեմարան»: 


	Չի ընդունվել
	Կետում խոսվում է նույն բանի մասին, այլ ակտի վրա լրացուցիչ հղում կատարելու անհրաժեշտություն չկա

	
	
	3. Համաձայն «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 6-րդ հոդվածի 1-ին մասի՝ «Ստուգող մարմնի պաշտոնատար անձը ստուգման ակտի հիման վրա, օրենքով սահմանված իր իրավասությունների շրջանակներում, տնտեսավարող սուբյեկտին տալի է հանձնարարականներ (կարգադրագրեր) բացահայտված խախտումների և թերությունների վերացման ուղղությամբ՝ սահմանելով ժամկետներ դրանց վերացման համար»: Ելնելով վերոնշյալից, առաջարկվում է Նախագծի 1-ին հավելվածի 6-րդ կետի 2-րդ ենթակետի «պատասխանատվության միջոցները» բառերից հետո լրացնել «ստուգումների արդյունքում խախտումների և թերությունների վերացման համար տրված հանձնարարականը (կարգադրագիրը)» բառերով
	Ընդունվել է, կատարվել է համապատասխան լրացում
	

	4.
	ՀՀ բնապահպանության նախարարություն
	որոշման նախագծի N 1 հավելվածի 11-րդ կետով նախատեսված տեղեկությունների տեղադրման համար մեկ շաբաթը սեղմ ժամկետ է, առաջարկվում է այն փոխարինել 15 օրյա ժամկետով:

	Չի ընդունվել
	Համակարգի արդյունավետ աշխատանքի համար տեղեկատվության փոխանակման օպերատիվությունը սկզբունքային նշանակություն ունի  

	5.
	ՀՀ գյուղատնտեսության նախարարության սննդամթերքի անվտանգության պետական ծառայություն
	1.Նախագծի նախաբանի 14-րդ հոդվածը բառերից հետո լրացնել 6-րդ մասը բառով, համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 6-րդ մասի
	Ընդունվել է, կատարվել է համապատասխան լրացում
	

	
	
	2.  Նախագծի 1-ին կետի Տեսչական մարմինների միասնական բառերը փոխարինել էլեկտրոնային տեղեկատվական համակարգ (վերահսկողության միասնական էլեկտրոնային շտեմարան և տեղեկատվության փոխանակման համակարգ) բառերով, համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 6-րդ մասի.

	Ընդունվել է, կատարվել է համապատասխան փոփոխություն
	

	
	
	3. Նախագծի 2-րդ կետի և հանրությանը հասանելի դարձնելու կարգը համաձայն N 1 հավելվածի բառերը փոխարինել ինչպես նաև հանրությանը տեղեկատվություն տրամադրելու կարգը համաձայն հավելվածի բառերով, համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 6-րդ մասի.

	Ընդունվել է
	

	
	
	4.  Նախագծի N1 հավելվածի վերնագրի և N1 հավելվածի 1-ին կետի և հանրությանը հասանելի դարձնելու կարգը բառերը փոխարինել ինչպես նաև հանրությանը տեղեկատվություն տրամադրելու կարգը բառերով, համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 6-րդ մասի.

	Ընդունվել է
	

	
	
	5. Նախագծի N1 հավելվածի 4-րդ կետի 1-ին ենթակետը հասանելի բառից առաջ լրացնել անվճար բառով, համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 3-րդ մասի
	Ընդունվել է, կատարվել է համապատասխան լրացում
	

	
	
	6.   Նախագծի N1 հավելվածի 5-րդ կետի 6-րդ ենթակետից հետո լրացնել նոր ենթակետ հետևյալ բովանդակությամբ.
 7) Վերահսկողություն իրականացնող մարմինների ծրագրերն ու հաշվետվությունները., համաձայն «Տեսչական մարմինների մասին» Հայաստանի Հանրապետության օրենքի 14-րդ հոդվածի 3-րդ մասի 7-րդ կետի
	Ընդունվել է մասնակի:
	Լրացումն արվել է  Նախագծի N1 հավելվածի 5-րդ կետի 5-րդ ենթակետում, քանի որ տվյալ ենթակետով արդեն նախատեսված էր «ծրագիրը»

	
	
	 7.  Նախագծի N1 հավելվածի 5-րդ կետի 7-րդ ենթակետի շահերն ու բառերը հանել.

	Ընդունվել է,  կատարվել է համապատասխան փոփոխություն
	

	
	
	8.   Նախագծի N1 հավելվածի 6-րդ կետի , ում վերաբերում է, բառերը հանել.

	Ընդունվել է մասնակի
	Կատարվել է բառի փոփոխություն հստակեցնելու նպատակով

	
	
	9. Նախագծի N1 հավելվածի 10-րդ կետում հստակեցնել Համակարգ տեղադրվող ստուգումների տարեկան ծրագրում ընդգրկված տնտեսավարող սուբյեկտի և վերահսկողության օբյեկտի ինչ տվյալների մասին է խոսվում
	Չի ընդունվել
	Հնարավոր է հստակեցնել միայն համակարգի ծրագրային գործարկումից հետո` հաշվի առնելով դրա հնարավորությունները

	
	
	10. Միաժամանակ Նախագծում նշվում է տեղեկատվությունը տնտեսավարող սուբյեկտներին մեկ տեղում տրամադրելու մասին, սակայն անհասկանալի է համապատասխան տեղեկատվության տրամադրման կարգը: Բացի այդ, հստակեցման կարիք ունի անև տեսչական մարմինների միջև տեղեկատվության փոխանակման ընթացակարգը
	Ընդունվել է
	Կարգում ավելացվել է 5-րդ կետ, որով հստակեցվել է

	6.
	ՀՀ քաղաքաշինության նախարարություն
	Առաջարկություններ և  դիտողություններ չկան
	Ընդունվել է ի գիտություն
	

	7.
	ՀՀ տրանսպորտի և կապի նախարարություն
	Առաջարկություններ և  դիտողություններ չկան
	Ընդունվել է ի գիտություն
	

	8.
	ՀՀ կրթության և գիտության նախարարություն
	1. 1-ին կետում «ենթակայության ներքո» բառերի փոխարեն պետք է կիրառվի «ենթակայությամբ» բառը, քանի որ «ենթակայություն» բառը պարունակում է  «ներքո» բառի իմաստը  (նույնը վերաբերում է 1-ին հավելվածի 1-ին կետին)
	Ընդունվել է, կատարվել է համապատասխան փոփոխություն
	

	
	
	2. Ըստ հայոց լեզվի կանոնների «համար» բառը կրճատ գրվում է «հմ.», մինչդեռ նախագծում դրա փոխարեն կիրառված է օտար լեզվի «N» տառը (սույն դիտողությունը այլ նախագծերի հետ կապված նույնպես ներկայացրել ենք)
	Չի ընդունվել
	Նախագիծը համարակալվել է Հայատանի Հանրապետության կառավարության որոշումների համարակալման ընդունված կարգով: Միաժամանակ «N»-ը ոչ թե օտար լեզվի տառ է, այլ համարակալման նշան, որը կառավարության որոշման ձևաթղթի վրա կունենա հետևյալ տեսքը՝ №:

	
	
	3. Առկա  են հասարակ անունների մեծատառով գրության դեպքեր, երբ դրանք կիրառված են որպես կրճատ անվանումներ. «Տեսչական», «Համակարգ»  բառերը հասարակ անուններ են. պետք է գրվեն փոքրատառերով` «տեսչական», «համակարգ»
	Ընդունվել է, կատարվել են համապատասխան փոփոխություններ 
	

	
	
	4.  «Տնտեսավարող» բառի փոխարեն մի քանի տեղ անհարկի կիրառված է «տնտեսվարող» բառը (սույն դիտողությունը այլ նախագծերի հետ կապված բազմիցս ներկայացրել ենք)
	Ընդունվել է, կատարվել են համապատասխան փոփոխություններ
	

	
	
	5.  2-րդ կետում «ըստ» բառի փոխարեն կիրառված է «համաձայն» բառը, 1-ին հավելվածի համարակալումը չի համա​պա​տասխանում հայոց լեզվի կանոններին:  Վերոգրյալի հաշվառմամբ`  «համաձայն N1 hավելվածի» բառերի փոխարեն պետք է կիրառվեն «ըստ 1-ին հավելվածի» բառերը
	Չի ընդունվել
	«ըստ» և «համաձայն» բառերը հոմանիշներ են (տես՝Հայոց լեզվի հոմանիշների բառարան, Ա. Մ. Սուքիասյան, էջ 212):

	
	
	6. 3-րդ կետում «Սահմանել, որ» բառերն անհրաժեշտ է հանել, քանի որ սույն որոշման նախագծի հավելվածում վերոգրյալի վերաբերյալ որևէ դրույթ առկա չէ (նույնը վերաբերում է 4-րդ կետին):
	Չի ընդունվել
	

	
	
	7. 3-րդ կետի երկրորդ նախադասության` «տեղեկատվական համակարգի օգտագործողներին իրավասությունների տրամադրման և բաշխման գործընթացը» ձևակերպումը  միտք չի արտահայտում. առաջարկում ենք հանել, սույն նախա​դասությունը շարադրելով հետևյալ խմբագրությամբ. «Համակարգի անվտանգության համար պատասխանատու անձը վերահսկում է համակարգից տեղեկատվության տրամադրման գործընթացը»
	Չի ընդունվել
	Խոսքը գնում է նաև ծրագրի կառավարման պատասխանատուի` (անգլ. admin) մասին 

	
	
	8. 4-րդ կետում «ավտոմատ մեխանիզմներ»  բառերի փոխարեն առաջարկում ենք կիրառել «ինքնաշխատ ծրագրեր» բառերը. խնդիրը ծրագրային է
	Ընդունվել է, կատարվել է համապատասխան փոփոխություն:
	

	
	
	9. 4-րդ կետն առաջարկում ենք շարադրել հետևյալ խմբագրությամբ, քանի որ սույն դրույթի բովանդակությունը չի բխում դրա տրամաբանությունից.  «Համակարգը պետք է ներառի տեղեկատվության ստեղծման, ակտիվացման, փոփոխման, կասեցման, հեռացման գործընթացն ապահովող ինքնաշխատ ծրագրեր
	Ընդունվել է, կատարվել է համապատասխան փոփոխություն:
	

	
	
	10. 1-ին հավելվածով նախատեսված կարգի վերնագրում «դարձնելու» բառից հետո պետք է լինի «մասին» բառը
	Ընդունվել է, կատարվել է համապատասխան փոփոխություն
	

	
	
	11. 1-ին կետում «ՀՀ» հապավման փոխարեն պետք է կիրառվեն «Հայաստանի Հանրապետության» բառերը (նույնը վերաբերում է 1-ին հավելվածի 4-րդ կետի 7-րդ ենթակետին):
	
	

	
	
	12. 1-ին կետում առաջարկում ենք «և հանրությանը տեղեկատվությունն հասանելի դարձնելու»  բառերի փոխարեն կիրառել «, ինչպես նաև այդ տեղեկատվությունը հանրությանը հասանելի դարձնելու» բառերը
	Չի ընդունվել
	Խնդիրն ընդամենը ոճի մեջ է

	
	
	13. 3-րդ կետում «երկու տեսակի» բառերն անհրաժեշտ է հանել` անհարկի ավելորդաբանությունից խուսափելու համար
	Ընդունվել է, կատարվել է համապատասխան փոփոխություն
	

	
	
	14. 4-րդ կետն առաջարկում ենք շարադրել հետևյալ խմբագրությամբ.
«4. Հրապարակային տեղեկատվությունը լինում է` 

1) հանրության համար բաց և անվճար հասանելի, 

2) բացառապես այն տնտեսվարող սուբյեկտի համար հասանելի, ում վերաբերում է»: 

	Ընդունվել է մասնակի
	Կետը խմբագրվել է

	
	
	15. 5-րդ կետում  «պարունակում է» բառերից հետո կիրառված է երկու կետադրական նշան. անհրաժեշտ է թողնել դրանցից մեկը
	Ընդունվել է, կատարվել է համապատասխան փոփոխություն
	

	
	
	16. 7-րդ ենթակետում «հանդիսանալ» բառը կիրառված է ոչ իր նշանակությամբ, ուստի «չի հանդիսանում» բառերի փոխարեն պետք է կիրառվեն «չի համարվում» բառերը (սույն դիտողությունը այլ նախագծերի հետ կապված բազմիցս ներկայացրել ենք
	Ընդունվել է, կատարվել է համապատասխան փոփոխություն
	

	
	
	17. 6-րդ կետի 2-րդ ենթակետում  «սուբյեկտի մոտ» բառերի փոխարեն պետք է կիրառվի  «սուբյեկտում» բառը.  «մոտ» բառը իր նշանակությամբ կիրառված չէ (սույն դիտողությունը այլ նախագծերի հետ կապված բազմիցս ներկայացրել ենք):
	Ընդունվել է, կատարվել է համապատասխան փոփոխություն
	

	
	
	18. Քանի որ օրենսդրությամբ նախատեսված չեն «այլ հսկողական և վերահսկողական միջոցառումներ», առաջարկում ենք 6-րդ կետի 2-րդ ենթակետը շարադրել հետևյալ  խմբագրությամբ. «2) տնտեսավարող սուբյեկտում իրականացված ստուգումների, ուսումնասիրությունների և դրանց առնչվող այլ գործողությունների վերաբերյալ տեղեկատվությունը՝ սկիզբը, ավարտը, շրջանակը, տնտեսավարող սուբյեկտին ուղղված ծանուցումները, հանձնարարականները նամակները, տեղեկանքներն ու այլ փաստաթղթերը), բացահայտված իրավախախտումներն ու կիրառված պատասխանատվության միջոցները»
	Ընդունվել է մասնակի
	Ենթակետը խմբագրվել է

	
	
	19. 6-րդ կետի 3-րդ ենթակետն առաջարկում ենք հանել, քանի որ տնտեսավարող սուբյեկտին ուղղված ծանուցումները, նամակները, տեղեկանքներն ու այլ փաստաթղթերը հսկողությունից ու վերահսկողությունից բխող և դրանց անմիջականորեն առնչվող փաստաթղթեր են:


	Չի ընդունվել
	

	
	
	20. 8-րդ կետն  առաջարկում ենք շարադրել հետևյալ խմբագրությամբ. «Ոչ հրապարակային տեղեկատվությունը նախատեսված է միայն տեսչական մարմինների համար`  համագործակցության նպատակով»` մտքի խճողումից, ոճական անհարթությունից խուսափելու, մտքի պարզություն ու հստակություն ապահովելու համար: 


	Ընդունվել է, կետը խմբագրվել է
	

	
	
	21. նկատի առնելով այն հանգամանքը, որ տեղեկատվական համակարգի գործարկումը կարող է սկսվել ավելի շուտ, քան տեսչական մարմնի տարեկան ստուգումների ծրագրի կազմման և ներկայացման համար սահմանված ժամկետը, ուստի նպատակահարմար է կարգի նախագծի 10-րդ կետի <<ինչպես նաև>> բառերից հետո ավելացնել <<մինչև ընթացիկ տարվա դեկտեմբերի 31-ը՝>> բառերը
	Ընդունվել է, կատարվել է համապատասխան լրացում
	

	
	
	22. նկատի առնելով այն հանգամանքը, որ տնտեսավարող սուբյեկտում ստուգումը (տեսչավորումը) կարող է տևել 15 աշխատանքային օր, և ստուգման արդյունքներն ամփոփվեն 18-20-օրյա ժամկետում, ուստի նպատակահարմար է կարգի նախագծի 11-րդ կետի <<նախորդ շաբաթվա ընթացքում>> բառերը փոխարինել <<նախորդ ստուգման կամ ուսումնասիրության արդյունքում>> բառերով
	Չի ընդունվել
	Խնդիրը վերաբերում է ստուգման ողջ գործընթացի ավարտին

	
	
	23. 13-րդ կետում «դեպքերում» բառը պետք է կիրառել եզակի թվով. այն ներառում է նաև  հոգնակի թվի իմաստը
	Ընդունվել է
	

	
	
	24. 13-րդ կետում «անհամապատասխանություններ» բառի փոխարեն առաջարկում ենք կիրառել «անհամապատասխանություն կամ անճշտություն» բառերը
	Ընդունվել է
	

	
	
	
	
	


	99.
	ՀՀ ֆինանսների նախարարություն
	1. Նախագծով նախատեսվում է ՀՀ կառավարության աշխատակազմի ենթակայության ներքո ստեղծել տեսչական մարմինների միասնական տեղեկատվական համակարգ: Նշված տեղեկատվական համակարգի ստեղծումը, ներդրումը և հետագա սպասարկումը մեր կարծիքով կարող է հանգեցնել ՀՀ պետական բյուջեից լրացուցիչ միջոցների հատկացման անհրաժեշտության, ինչը հնարավոր չէ գնահատել համապատասխան տվյալների բացակայության պատճառով: Այդ կապակցությամբ առաջարկում ենք վերը նշված ծախսերը կատարել ՀՀ պետական բյուջեով համապատասխան մարմինների համար նախատեսված ընդհանուր միջոցների հաշվին
	Ընդունվել է ի գիտություն
	

	
	
	2. Նախագծի 4-րդ կետում առաջարկում ենք հանել «նաև» բառը, «մշակված» բառից հետո ավելացնել «և ներդրված» բառերը, ինչպես նաև սահմանել վերջնաժամկետ այդ ավտոմատ մեխանիզմների ներդրման համար
	Ընդունվել է: Կետը խմբագրվել է
	

	
	
	3. Նախագծի 1-ին հավելվածով հաստատվող Համակարգի ստեղծման, օգտագործման և վերահսկողություն իրականացնող մարմինների միջև տեղեկատվության փոխանակման և հանրությանը հասանելի դարձնելու կարգի /այսուհետ` Կարգ/ 4-րդ կետի 2-րդ ենթակետում և 6-րդ կետում «տեղեկատվություն» բառից առաջ առաջարկում ենք ավելացնել «էլեկտրոնային» բառը
	Ընդունվել է
	Փոփոխությունները կատարվել են նախագծի նախորդ խմբագրման ժամանակ:

	
	
	4. Կարգի 5-րդ կետի 1-ին ենթակետում առաջարկում ենք հստակեցնել ինչ իրավական ակտերի մասին է խոսքը: Մասնավորապես, եթե խոսքը վերաբերում է ստուգման համար հիմք հանդիսացող իրավական ակտերին, ապա այդ դեպքում նշված կետի 3-րդ և 4-րդ ենթակետերը անհրաժեշտ է հանել, քանի որ դրանցում նշված տեղեկատվությունը` ոլորտային ստուգաթերթերը և ռիսկի չափանիշերը և գնահատման մեթոդաբանությունը, որպես կանոն հաստատված են համապատասխան իրավական ակտերով` ՀՀ կառավարության որոշումներով, հետևաբար այդ տեղեկատվությունն արդեն ներառված է նշված կետի 1-ին ենթակետում
	Ընդունվել է մասնակի
	Կետն ամբողջությամբ խմբագրվել է

	
	
	5. Կարգի 6-րդ կետի 2-րդ ենթակետում առաջարկում ենք հանել «շրջանակը» բառը և ավելացնել «ստուգվող ժամանակաշրջանը, ստուգման հիմքը, ստուգման նպատակը և այլն» բառերը
	Ընդունվել է, կատարվել է համապատասխան փոփոխություն
	



